
Bashimapepo bakalamba abengi (abeleitwa aba Farisi) 
basabankenye amashiwi ya bufi pali Yesu.  Bamo 
bafwaile fye no 
kumwipaya.  



Taba mupokelele nangula achitile ifisungusho ifingi 
ifyalangile ukuti chinecine ali ni mwana Lesa.



Bushiku bumo, Yesu ayabwike bemba wa Galile.  Limbi 
alefwaya ukutushako panono ukufuma ku mabumba ya 
bantu ayale mushinguluka inshita yonse.  Nomba

tapapitile akashita 
amabumba yasuka ya 
musanga.  Nicho balishibe 
ukuti Yesu alepanga 
ifisungusho ifikalamba.  
Balefwaya lyonse ukuba 
nankwe.



Yesu atungulwile abasambi bakwe ku 
nchende iyali ko akatalamukila pa 
lupili epo aile ikala, no kulafunda.  
Chinkupiti na chikumpiti wa bantu 
bakonkenyepo 
ukwisa uko ali.



Ukwabula no kwiluka inshita yakulya 
muchungulo yalifikile.  Bonse bali 
nga baumfwile insala iikalamba.  



Yesu aloleshe pe bumba.  “Nikwisa twalaya shita 
umukate pakuti ili ibumba lingalya?”  Aipwishe Filipo.  
Takwali amatuka mupepi.  Bushe chinshi yesu 
alepanga ukuchita?



“Kuti chasenda umuseke wa ndalama ukuliisha 
ibumba lyakula ifi” Filipo ayaswike Yesu.  kabili Yesu 
na bafundwa bakwe ta bengakwata indalama sha 
musango uyo.



Umo pa basambi, 
Andrea (munyina 
Simoni Petelo) atile 
kuli Yesu: “Kulipo 
akalumendo pe bumba 
akakwete umukate wa 
bale usano no tusabi 
tubili…”



“… nomba twalachita inshi kwi bumba lyakula ifi?”  
Andrea tamwene ifyo akamwikulo ka kalumendo aka 
kuti kwa liisha ibumba lyakula ifi- nangu chingaba 
akalumendo kaliipeleshya ukupela umwikulo wakako 
kuli yesu.



Yesu atile, “lekeni abantu bekale panshi.”  Abaume 
fye bekabeka baikele abali amakana yasano.  Iye!  
AMAKANA YASANO!  Impendwa iyi tababikileko ba 
namayo na bana abanono nangu nabo eko bali.



Ichakonkelepo, Yesu abulile imikate isano no tusabi.  
Aka mulumendo kali nga akachetekele Yesu.  
Takaishibe icho Yesu alefwaila 
umwikulo wakwe, nangula yesu 
alechita nao inshi.  Limbi 
akalumendo kali tontonkenye ati 
“nga napela Yesu umwikulo wandi, 
ninshi nshalye.”  
Nangu chibe 
ifi akalumendo 
kapele yesu 
umwikulo 
wakako 
chibechibe.



Elyo, Yesu alipepele.  
Atashishe Lesa.  Pa 
mulandu wa mikate 
isano no tusabi tubili?  
Ee!  Yesu atile.  
“Natotela kuli Lesa,” 
kabili aipwishe Lesa 
ukupaala ifyakulya.



Panuma ya kupepa, Yesu 
amokawile imikate ne sabi 
elyo apela abasambi bakwe 
abayakenye kwi bumba 
ilikalamba.  Elyo abantu 
bamwene ichisungusho 
ichikalamba chintu Yesu 
achitile.  Umuntu onse 
alilile ukulingana napo 
alefwaila.  Nomba nangu 
balile mu musango uyo 
imikate pamo ne sabi 
tafyalepwa nakalya.



Ilyo abantu bonse balile, palishele nakabili imikate 
iingi pamo pene ne sabi.  “Filonganikeni pakuti tapali 
ifyonawilwe” yesu aebele abasambi bakwe.  
Balonganike imiseke ikumi na ibili ku mikate ya bale 
isano iya shelepo kuli abo abalileko.



Bulya bushiku, Yesu alishishe abantu no 
tufyakulya twa kalumendo akaiche fye.  
Inshita imbi nakabili, alishishe abantu 
ukuchila pa makana yane ne mikate fye 
chinelubali ne sabi fye ilinono.



Ilyo abantu fye bamwene ifi filangililo, 
taba fulilwe ngefya fulilwe aba Farisi.  
Lelo bena batile, “Icinechine uyu ni 
kasesema wakwa lesa uwalailwe ukwisa 
mu chalo.”  Balishibe ati Yesu e 
mupusushi uwa sobelwe 
mu chebo chakwa 
Lesa ichamushilo.



Yesu aliisha abantu amakana yasano

Ilyashi ukufuma mu cebo cakwa Lesa, 
Baibele,

Chisangwa mu

Yohane 6

“Ukulondolola kwa chebo chenu kuleta ulubuto.” 
Amalumbo 119:130



Impela



Ili lyashi lya mucipingo litweba pali Lesa wesu 
uwatubumbile kabili afwaya ukutilati mumwishibe. 

Lesa alishiba twalichita ifntu ifibi, ifyo eta ulubembu.  
Ukupanikwa kwa lubembu nimfwa, lelo Lesa alitutemwa sana eicho 
atumine umwana wakwe Yesu ukutufwila palupanda nokulimwinwa 
pa membu shesu.  Kabili Yesu alibuka kubafwa nokuya kumwakwe 

kumulu.  Ngamwachetekela muli Yesu nokumulomba ukuti amyelele 
imembu shenu, alamyelela!  Kabili alaisaikala muli imwe ililine, elyo 

mukekalanankwe umuyayaya. 
Ngamwachetekela ati ichi echishinka, soseni amashiwi aya kuli 

Lesa: We mutemwikwa Yesu, nachetekela ukutila nimwe Lesa, lelo 
mwasangwike umuntu pakuti mufwile imembu shandi.  Pali lelo muli 
abomi.  Iseni mumweo wandi nokwelela imembu shandi pakuti mbe 

no bumi ubupya nokutila ubushiku bumo nkabe nenu umuyayaya.  
Ngafweni ukumyumfwila no kwikalila imwe ngo mwana wenu. 

AMENI!

Belengeni Baibele chilabushiku nokulanda na Lesa!   
Yohane 3:16

